7 саны һәм 7 цифрасы. 7 санының составы
(Акыл үсеше түбән укучылар өчен математикадан дәрес конспекты.

 1 нче сыйныф.)

Гөлфия ХАФИЗОВА,

Саба сәламәтлек мөмкинлекләре чикле укучылар интернат –мәктәбенең укытучы-дефектологы
        Максат. 7 саны һәм цифры белән таныштыру.
        Бурычлар:
1. Белем бирү. 7 санын барлыкка китерергә өйрәтү, 7 цифрының язылышын өйрәтү, предметларны санарга өйрәтүне дәвам итү.
2. Коррекцион-үстерү. Уйлау сәләтен үстерү (анализ –цифр нинди өлешләрдән тора, синтез – цифрны җыю)
3. Тәрбияви. Танып – белү эшчәнлеген үстерү.
     Җиһазлау: саннар рәте, цифрлар тупланмасы, санау материалы, язма 7 саны рәсеме, геометрик фигуралар. 

Дәрес барышы:

	Дәрес этаплары
	Укытучы эшчәнлеге
	Укучы эшчәнлеге

	1. Оештыру өлеше
2.Белемнәрне актуальләштерү
3.Яңа материалны аңлату.
Физминутка

Бармаклар гимнастика

сы.
Физминутка

4. Ныгыту күнегүләре
5. Дәресне йомгаклау
	Сәламләү.

–Яшел предметларны яшел тартмага салыгыз.

–Кызыл предметларны кызыл тартмага салыгыз.

–Түгәрәк, өчпочмак, квадрат, турыпочмаклыкны күрсәтегез.
– Рәсемдә нәрсәләр күрсәтелгән? Бу куяннар. Әйдәгез саныйк, алар ничәү икән? Монда 5 куян бар. 5 цифрасын миңа күрсәтегез әле. Карагыз эле тагын берәү йөгереп килде. Ничәү булдылар хәзер?
–Әйе, 6 булдылар. 6 цифрын күрсәтегез әле. 6 саны ничек килеп чыкты ?
– 5 куян бар иде, аның янына тагын берәү килде.Алар 6 булды. 5 кә 1 не куштык 6 килеп чыкты.
– Безнең 6 куяныбыз бар иде. Карагыз әле, тагын 1 куян килде. Әйдәгез саныйк хәзер ничәү булды икән? (7 куян булды)
–Ничек алай булды сон әле, миңа аңлата аласызмы ? (6 куян бар иде, тагын берәү йөгереп килде , 7 куян булды.)
–Карагыз эле, бу өчпочмаклар , алар яшел төстә.
–Ничә өчпочмак бар?(6 өчпочмак бар.)
–Карагыз эле, монда тагын өчпочмак бар, ләкин ул зәңгәр төстә. Ничә зәңгәр өчпочмак бар? (1 зәңгәр өчпочмак бар.) Барлыгы ничә өчпочмак бар?(Барлыгы 7 өчпочмак булды.)

– 6 яшел өчпочмак бар иде. Мин тагын бер зәңгәр өчпочмак китереп куштым, барлыгы 7 өчпочмак булды.
–Әйдәгез, 6 карандаш куябыз.Тагын бер карандаш куябыз. Хәзер ничә карандаш булды? (7 карандаш булды. Без 6 га 1 не куштык 7 булды. Димәк, 7 чыксын өчен 6 га 1 не кушарга кирәк.)
– 7 цифры, басмача язылышы, ул ике таяктан тора. Әйдәгез, ике таякчыктан 7 ле ясыйк. Хәзер буяп куябыз.
Бу нинди цифр? Бу 7 цифры .

– Китапта ничә аю ясалган ? 7 аю ясалган  7 цифрын күрсәтегез әле.

–Рәсемдә ничә гном? Монда 7 гном. 7 цифрын күрсәтегез әле.
–Рәсемдә ничә кыяр бар? 7 кыяр. 7 цифрын күсәтегез.
–Карагыз әле бу язмача 7 цифры. Ул өч таяктан тора. (Укытучы 7 цифрасын язып күрсәтә.)
–Язуны сулдан башлыйбыз, уңга таба туры сызык сызабыз, почмакта туктыйбыз. Аннан сон авыш сызыкны аска кадәр төшерәбез. Авыш сызыкның уртасына кечкенә генә сызык сызабыз. 

1,2- без бастык, 

Чап-чап итеп кул чаптык,
Аякларны бер урында 

Тыпта тып итеп бастык,

Бер утырдык, бер бастык, 

Инде бераз хәл алдык, 

Тыныч кына утырдык.
– Хәзер 7 цифрының өстеннән карандаш белән йөртәбез. Юл беткәнче 7 цифрын язабыз.
–Рәсемдә ничә кубик ? 7 кубик. 7 цифрын күрсәт әле.  Әйдә 7 кубик дип языйк әле.  1 кубикны сарыга, 6 кубикны шәмәхә төскә буяп куябыз.
–Ничә сары кубик бар? (1 сары кубик.) 
–Ничә шәмәхә кубик бар? (6 шәмәхә кубик.)
–Барлыгы ничә кубик бар? (7 шәмәхә кубик бар)
7 — ул 1 һәм 6, 6 һәм 1.
–Рәсемдә ничә мандарин ясалган? 7 мандарин. 7 цифрын күрсәтегез. Әйдәгез, 7 мандарин икәнен язып куябыз. Мандарин — ул җиләк-җимеш, алар агачта үсә. Алар өлгергәнче яшел төстә булалар, аннан сон гына кызгылт-сары төскә керәләр. Күрәсезме, 2 мандарин әле өлгермәгән. Аларны яшелгә буяп куябыз.  5 мандарин өлгергән, аларны кызгылт –сарыга буярбыз. 
–Ничә яшел мандарин? 2

–Ничә кызгылт-сары мандарин? 5

–Барлыгы ничә мандарин?  7

7 — ул 2 һәм 5, 5 һәм 2

–Рәсемдә ничә чәчәк ясалган? 7?  7 цифрын күрсәтегез. Әйдәгез,7 чәчәк дип языйк. 3 чәчәкне зәңгәргә, 4 чәчәкне кызылга буярбыз.
–Ничә зәңгәр чәчәк бар ? 3 чәчәк.

–Ничә кызыл чәчәк бар ? 4 чәчәк.
7 — ул 3 һәм 4 , 4  һәм 3

Бер, ике, өч, дүрт, биш,
Без бармакларны саныйк.
Алар бар да дус-тату, 
Бар да көчле, бар да нык.
–6 түгәрәк куябыз. Хәзер 1 турыпочмаклык куйык. Ничә фигура булды?  7.
–Ничә түгәрәк булды ? 6 .
–Ничә турыпочмаклык бар? 1 .
–Барлыгы ничә фигура бар ? 7.
7 — ул 6 һәм 1.
–Карагыз әле, аланда ничә куян һәм керпе бар ? Ничә куян бар? 3 куян.
–Ничә керпе бар? 4 керпе бар.
–Барлыгы ничә җәнлек бар? 7 җәнлек бар – Монда алмалар һәм грушалар ясалган .–– Ничә алма бар? 2 алма. 
–Ничә груша бар? 5 груша.
– Ничә җиләк- җимеш ясалган? 7 җиләк-җимеш.
–7 цифры кайда ? Аны күрсәтегез әле. 
–Бүген без 7 цифры турында өйрәндек.
–7 цифры барлыкка килсен өчен, 6 га 1 не кушарга кирәк. 7 ул — 6 һәм 1, 2 һәм 5, 3 һәм 4.


	Предметларны коробкага аерып салалар.
Күрсәтәләр.
Саныйлар һәм укытучы белән берлектә күрсәтәләр.
Саныйлар һәм укытучы ярдәмендә күрсәтәләр.
Бармак белән 7 цифрын йөртеп чыгалар.
Таячыклар ярдәмендә 7 ле ясау һәм буяу.
Укытучы ярдәмендә язарга өйрәнү.
Укытучы ярдәмендә өстеннән йөртү
Саныйлар, күрсәтәләр, язалар, укытучы булыша.
Саныйлар һәм цифрны күрсәтәләр.
(Төрле цифрлар арасыннан сайлап күрсәтәләр.)
Укытучы ярдәмендә табалар һәм күрсәтәләр.



